
PENGLIBATAN SUKAN : KEJOHANAN TEN PIN 
BOLING ANTARA STAF UiTM (KARISTA) DAN PIALA 

NAIB CANSELOR 
Maisurah Shamsuddin 

 

Sukan KARISTA telah berlangsung dengan jayanya pada 24 - 30 Ogos 2022 di Terengganu. 

Salah satu sukan yang terlibat adalah Tenpin Boling yang telah berlangsung di Coral Crown Kuala 

Terengganu. Kejohanan ini juga telah digabungkan dengan Piala Naib Canselor. Atlet daripada sukan 

boling kebanyakkan telah berkampung di kampus Cendering. Manakala atlet daripada sukan yang lain 

berada di Kampus Dungun. UiTMPP telah menghantar 2 pasukan boling dimana setiap pasukan terdiri 

daripada 4 orang lelaki dan 4 orang wanita. Pergerakan atlet boling seramai 8 orang dan 2 orang 

pengurus daripada Penang adalah yang terawal iaitu pada 22 Ogos 2022 dengan  di iringi oleh Dr Basha 

dan Amir Heberd Abdullah. Mereka telah memberi kata-kata semangat untuk kami terus berusaha 

mendapatkan pingat di KARISTA.  Pergerakkan bas adalah pada jam 9.30 pagi. Kami telah sampai di 

penginapan kolej pelajar di Kuala Terengganu pada jam 11 malam kerana banyak persinggahan 

sepanjang perjalanan ke sana. Pada keesokkan harinya, kami telah menjalani sesi latihan supaya dapat 

memahami keadaan ‘lane’ di situ.  

 



 

 

e-Buletin JSKM volume 8, 2022,  
e-ISSN : 2637-0077 

 

 
 

Jabatan Sains Komputer & Matematik (JSKM) 
Universiti Teknologi MARA Cawangan Pulau Pinang 

                                                                                       halaman 26 

 
 

   

 
 

Pertandingan dimulai seawal 9.30 pagi pada 24hb bagi acara individu lelaki iaitu seramai 76 

orang. Individu wanita  seramai 52 orang pula memulakan balingan  pada jam 2.30 petang dan berakhir 

sekitar jam 5.30 petang yang bermain sebanyak 6 permainan. Atlet wanita UiTMPP telah memenangi 

pingat Perak untuk KARISTA dan Gangsa untuk Piala Naib Canselor. Hari berikutnya, pertandingan 

acara  beregu pula dijalankan dengan masing-masing bermain sebanyak 6 permainan juga. Sekali lagi 

beregu wanita UiTMPP telah memenangi pingat gangsa dan tempat keempat untuk kedua-dua piala. 

Akhir sekali pertandingan secara berkumpulan iaitu seramai 4 orang bagi setiap kumpulan telah 

diadakan pada 25hb. Memandangkan hari tersebut jatuh pada hari Jumaat, pasukan wanita telah mula 

bermain pada jam 9.30 pagi sebanyak 2 permainan dan bersambung sebanyak 2 permainan lagi pada 

sebelah petang pada pukul  3. Ini  kerana semua tempat telah ditutup untuk menghormati waktu solat 

dan bagi kaum lelaki melaksanakan solat Jumaat. Pasukan lelaki memulakan pertandingan pada pukul 

5.00 petang setelah selesai solat asar. Permainan tamat sekitar jam 7.30 malam. Pasukan wanita sekali 

lagi telah memenangi pingat Perak untuk acara berkumpulan. Menariknya di Terengganu, waktu solat 

Jumaat tidak  

terlihat kelibat kaum lelaki berkeliran dan semua kompleks membeli belah ditutup pada pukul 12.30 

tengah hari dan dibuka semula sekitar pukul 2.45 petang. Kami tidak pulang ke penginapan dan hanya 

berehat di sekitar bangunan menunggu pintu dibuka. 

 

  Pada 26hb telah berlangsung pula pertandingan Boling Master.  Kesemua 4 orang atlet 

wanita UiTMPP telah berjaya melayakkan diri dalam pertandingan tersebut kerana berada dalam 

senarai 16 orang terbaik iaitu berdasarkan jumlah jatuhan pin masing-masing bagi individu, beregu dan 

berpasukan. Manakala hanya seorang sahaja daripada atlet lelaki UiTMPP yang berjaya. Keputusan 

pertandingan ini  hanya memihak kepada UiTM Shah Alam untuk  wanita dan UiTM Negeri Sembilan 

untuk lelaki.  UiTMPP hanya berada di tempat yang ke-6.  

 
16 orang yang layak ke Pertandingan Master Boling individu wanita 

 

Keseluruhannya, bagi kejohanan ten pin boling KARISTA, UiTMPP telah memenangi pingat 

bagi setiap kategori. Harapan penulis untuk kejohanan pada tahun hadapan supaya atlet akan lebih 

bersedia dari segi emosi dan juga kesihatan fizikal. Ini kerana permainan boling ini banyak dipengaruhi 

 



 

 

e-Buletin JSKM volume 8, 2022,  
e-ISSN : 2637-0077 

 

 
 

Jabatan Sains Komputer & Matematik (JSKM) 
Universiti Teknologi MARA Cawangan Pulau Pinang 

                                                                                       halaman 28 

 
 

oleh keadaan ‘lane’ yang berbeza dan juga emosi setiap pemain. Keadaan ‘lane’ di Coral Crown sangat 

menguji cara permainan atlet daripada Penang. Kekuatan fizikal tangan dan kaki amat penting untuk 

menghabiskan 6 permainan selama 3 hari berturut-turut. Alhamdulillah, KARISTA di Terengganu ini 

merupakan penglibatan kedua penulis yang juga telah berjaya menyumbangkan pingat dalam acara 

berpasukan.  

